
_______________________ 2021 թվականի     N ____- Ա


 ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՐՑԱԽԻ ՀԱՆՐԱՊԵՏՈՒԹՅԱՆԸ ՆՎԻՐԱԲԵՐԵԼՈՒ ՄԱՍԻՆ

Հիմք ընդունելով ՀՀ քաղաքացիական օրենսգրքի 605-րդ հոդվածը, «Պետական գույքի կառավարման մասին» Հայստանի Հանրապետության օրենքի 25-րդ հոդվածը՝ Հայաստանի Հանրապետության կառավարությունը որոշում է. 
1. Աշխատանքի և սոցիալական հարցերի նախարարության Սոցիալական ապահովության ծառայությանն ամրացված համակարգչային տեխնիկան՝ համաձայն հավելվածի, հետ վերցնել և նվիրաբերել Արցախի Հանրապետությանը՝ «ի դեմս «Արցախփոստ» ՓԲ ընկերությանը՝ բացառապես գույքի նպատակային նշանակությանը համապատասխան օգտագործելու պայմանով»: 
1. Աշխատանքի և սոցիալական հարցերի նախարարության Սոցիալական ապահովության ծառայության պետին`
1) սույն որոշումն ուժի մեջ մտնելուց հետո երկամսյա ժամկետում, սահմանված կարգով Հայաստանի Հանրապետության անունից «Արցախփոստ» ՓԲ ընկերության գործադիր տնօրենի հետ համատեղ ապահովել սույն որոշման 1-ին կետում նշված համակարգչային տեխնիկայի նվիրաբերության մասին պայմանագրի կնքումը և հանձնման-ընդունման աշխատանքների կատարումը` պայմանագրում նախատեսելով դրույթներ՝ նվիրաբերված գույքը բացառապես նպատակային նշանակությամբ օգտագործելու համար,
2) սույն որոշումն ուժի մեջ մտնելուց հետո, երկամսյա ժամկետում, Հայաստանի Հանրապետության օրենսդրությամբ սահմանված կարգով ապահովել սույն որոշման 1-ին կետում նշված համակարգչային տեխնիկայի դուրս գրումը Հայաստանի Հանրապետության աշխատանքի և սոցիալական հարցերի նախարարության Սոցիալական ապահովության ծառայության հաշվեկշռից:

 

 
Հավելված 
Կառավարության 2021 թվականի
____________-ի N ________-Ա որոշման
Ց Ա Ն Կ

ԱՐՑԱԽԻ ՀԱՆՐԱՊԵՏՈՒԹՅԱՆԸ ՆՎԻՐԱԲԵՐՈՒԹՅԱՄԲ ՀԱՆՁՆՎՈՂ ԳՈՒՅՔԻ 

     

 
	NN
ը/կ
	Գույքի անվանումը
	Գույքային համար
	Քանակը
	Գումարը (դրամ)

	1. 
	Fujisu P 23T մոնիտոր  
	04707        04708
04711
04687
	4
	199667

	1. 
	Fujisu L2OT-3 մոնիտոր
	04666
	1
	63667

	1. 
	FUJITSU P2560 համակարգիչ  
	0551
0581
0538
	3
	135000

	1. 
	FUJITSU D3171 համակարգիչ
	0712
0736
	2
	423333









ՀԻՄՆԱՎՈՐՈՒՄ


«ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՐՑԱԽԻ ՀԱՆՐԱՊԵՏՈՒԹՅԱՆԸ ՆՎԻՐԱԲԵՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
ԸՆԴՈՒՆՄԱՆ ՎԵՐԱԲԵՐՅԱԼ

1.Անհրաժեշտությունը
	Հաշվի առնելով Արցախի Հանրապետության դեմ 2020 թվականի սեպտեմբերի 27-ին Ադրբեջանի կողմից սանձազերծված ռազմական գործողությունների հետևանքով Արցախի պետական մարմինների ինֆրակառուցվածքների կրած կորուստները և դրանով պայմանավորված Արցախում հաշվառված  քաղաքացիներին ՀՀ կառավարության 2020 թվականի նոյեմբերի 16-ի թիվ 1799-Լ և ՀՀ կառավարության 2020 թվականի նոյեմբերի 21-ի թիվ 1820-Լ որոշումների շրջանակներում դրամական աջակցություն տրամադրելու հետ կապված գործընթացների կազմակերպումը՝ անհրաժեշտություն է առաջացել Սոցիալական ապահովության ծառայության հաշվեկշռից Արցախի Հանրապետությանը նվիրաբերությամբ գույք հանձնելը: 
2. Ընթացիկ իրավիճակը և խնդիրները
Ռազմական գործողությունների հետևանքով Արցախի պետական մարմինների ինֆրակառուցվածքներին հասցված խոշոր վնասների պատճառով, ներառյալ գույքային վնասները, ԱՀ պետական մարմիննեի բնականոն աշխատանքը վերականգնելը (ներառյալ բնակչության սոցիալական պաշտպանության և աջակցության էլեկտրոնային կառավարումը) հրատապ և խիստ կարևոր խնդիր է:
3. Ակնկալվող արդյունքը
Որոշման նախագծի ընդունմամբ կապահովվի 2020 թվականի սեպտեմբերի 27-ին Ադրբեջանի կողմից սանձազերծված ռազմական գործողությունների հետևանքով Արցախում հաշվառված  քաղաքացիներին ՀՀ կառավարության 2020 թվականի նոյեմբերի 16-ի թիվ 1799-Լ և ՀՀ կառավարության 2020 թվականի նոյեմբերի 21-ի թիվ 1820-Լ որոշումների շրջանակներում դրամական աջակցություն տրամադրելու հետ կապված գործընթացների կազմակերպումը:
4. Նախագծի ընդունման առնչությամբ Հայաստանի Հանրապետության պետական բյուջեում ծախսերի և եկամուտների էական ավելացումների կամ նվազեցումների վերաբերյալ
 «Գույք հետ վերցնելու և Արցախի Հանրապետությանը նվիրաբերելու մասին» Հայաստանի Հանրապետության կառավարության որոշման նախագծի ընդունման առնչությամբ Հայաստանի Հանրապետության պետական բյուջեում ծախսերի և եկամուտների էական ավելացումներ կամ նվազեցումներ չեն նախատեսվում:

«Գույք հետ վերցնելու և Արցախի Հանրապետությանը նվիրաբերելու մասին»  Հայաստանի Հանրապետության կառավարության որոշման նախագծի ընդունման դեպքում այլ իրավական ակտերում փոփոխություններ կատարելու անհրաժեշտության չկա:


